
Annotatsiуa: Usbu maqolada mehnat bozorining asosiy tushunchalari, turli nazariyalar ishlab chiqilgan va aks ettirilgan, 
raqamli iqtisodiyotning rivojlanishi sharoitida milliy iqtisodiyotda mehnat bozori va ish o‘rinlarini taqsimlash mexanizmi 
sifatida talab va taklifning umumiy nazariyasi doirasida jamiyatning iqtisodiy resurslari, iqtisodiy rivojlanishning ustuvor 
yo‘nalishlari va sohalari tizimida qayta taqsimlash nuqtayi nazaridan ko‘rib chiqilgan. Mehnat resurslaridan foydalanishga 
nisbatan iqtisodiy va ijtimoiy munosabatlarni raqamlashtirish sharoitida raqamli iqtisodiyotning mehnat bozoriga ta’sirida 
axborot va aloqa sohasida ish haqqi hamda dasturiy mahsulotlar va xizmatlar eksporti, kompyuter va dasturlash xizmat-
lari hajmining 2026-yilgacha bo‘lgan prognozi ishlab chiqilgan.

Kalit so‘zlar: Raqamli iqtisodiyot, mahsulot, mehnat bozori, mexanizm, bandlik va ishsizlik, dasturiy mahsulotlar.
Abstraсt: This article develops and reflects the basic concepts of the labor market, various theories in the context of 
the development of the digital economy, the labor market and the mechanism for the distribution of jobs in the national 
economy within the framework of the general theory of supply and demand in the system of economic resources of 
society, the priority directions and directions of economic development considered from a redistribution point of view. In 
the digitalization of economic and social relations regarding the use of labor resources, a forecast has been developed 
for the volume of wages and exports of software products and services, computer and software services in the field of 
information and communications until 2026.

Keу words: Digital economy, product, labor market, mechanism, employment and unemployment, software products.
Аннотация: В данной статье развиты и отражены основные понятия рынка труда, различные теории в контексте 
развития цифровой экономики, рынка труда и механизма распределения рабочих мест в национальной эконо-
мике в рамках общая теория спроса и предложения в системе экономических ресурсов общества, приоритетные 
направления и направления экономического развития, рассматриваемые с точки зрения перераспределения. 
В условиях цифровизации экономических и социальных отношений по использованию трудовых ресурсов раз-
работан прогноз объемов заработной платы и экспорта программных продуктов и услуг, компьютерных и про-
граммных услуг в сфере информации и связи до 2026 года.

Ключевые слова: Цифровая экономика, продукт, рынок труда, механизм, занятость и безработица, программные 
продукты.

K I R I S H 
Jahonda mehnat bozorini takomillashtirish borasida qator milliy mehnat tashkilotlari raqamli texnologiyalar 

asosida takomillashtirish chora-tadbirlari amalga oshirilmoqda. Bu To‘rtinchi sanoat inqilobiga o‘tilishda tex-
nologiyalarni rivojlanish ko‘lami va darajasi avvalgi sanoat inqiloblari uchun xos bo‘lgan ko‘lami va darajadan 
amaliy jihatdan farq qilishi bilan bog‘liq. Xalqaro mehnat tashkiloti 2030-yilgacha “Barqaror rivojlanish” kon-
sepsiyasida keltirilishiga “mehnat bilan band bo‘lishning yangi turlarini raqamli platformalarga investitsiyalar 
kiritgan holda rivojlantirishda investitsiyalar notekis taqsimlangan bo‘lib, 96 foizi Osiyo, Shimoliy Amerika va 
Yevropaga to‘g‘ri keladi, daromadning 70 foizi faqat ikki davlat – AQSh va Xitoy tomonidan o‘zlashtiriladi”. [1]

M A V Z U G A  O I D  A D A B I Y O T L A R  S H A R H I
Mehnat bozorining asosiy tushunchalari turli tarixiy davrlarda o‘rganilgan, turli nazariyalar ishlab chiqilgan 

va aks ettirilgan. Klassik nazariya (A. Smit, D. Rikardo, J.Sey, A. Marshall, A. Pigu) mehnat bozori va uning 
harakat mexanizmini o‘rganib, mehnat bozorini tahlil qilishda boshqa bozorlarning konseptual apparatlaridan 
maksimal darajada foydalanadi. [2] Mamlakat ko‘lamida milliy mehnat bozorini shakllantiradigan ishchi kuchini 

sotuvchilar va xaridorlarni o‘z ichiga oladi. Ishchi kuchini harakatchanligini hisobga olgan holda mintaqaviy, 
korxona darajasida mahalliy (kompaniya ichidagi) bozorlar yaratiladi. Mehnat bozorining ishlash shartlarini 
o‘rganib chiqib, klassiklar bir qator bog‘liqliklarni ajratib o‘tilgan:

● band bo‘lganlar soni (mehnatga talab) ish haqi darajasiga bog‘liq;

● mehnat sharoiti ishchi kuchi taklifiga ta’sir ko‘rsatadi;

● ko‘lam effekti (bandlik ko‘lamining ish haqi darajasiga bog‘liqligi) va o‘rnini bosish effekti (qo‘l mehnatini 
mashinaga avtomatlashtirilgan mehnatga almashtirish, bu bandlikning pasayishiga – jonli mehnatni 
kamayishiga olib keladi);

● mintaqaviy xususiyatlar ishchi kuchi taklifiga ta’sir qiladi (mehnat resurslari soni, iqtisodiy faol aholi, min-
taqaning ijtimoiy infratuzilmasi va korxonaning joylashgan joyi, ishchi kuchining hududiy harakatchan-
ligi). Mehnat bozorining klassik nazariyasining asosiy g‘oyasi tajribada mehnatga talab va taklifga bir 
vaqtning o‘zida ta’sir ko‘rsatadigan ish haqining mutanosibligidir.

Ishchi kuchi taklifi va talabi to‘g‘risidagi boshqa qarashlar radikal nazariyalarda o‘z aksini topgan  
(J. M. Keyns, A. V. Fillips, M. Fridmen, P. Samuelson, K. R. Makkonnell, S. L. Bryu). Ularda ish haqi darajasi va 
bandlik o‘rtasidagi bog‘liqlik ancha zaif bo‘lib, ishchi kuchiga bo‘lgan talab nafaqat mahsulotlarga bo‘lgan talab 
(klassiklarda bo‘lgani kabi), balki korxonaning ichki tuzilishi – bandlarning malakasi, korxonani boshqarish tizimi 
va mehnatni nazorat qilish xarakteri bilan belgilanadi [3].

T A D Q I Q O T  M E T O D O L O G I YA S I
Hozirgi iqtisodiy rivojlanish sharoitlarida mehnat bozorini tartibga solish mexanizmlarida, faoliyat yuri-

tishining obyektiv qonuniyatlarida xo‘jalik va jamiyat hayotini raqamlashtirilishi bilan bog‘liq jiddiy o‘zgarishlar 
ro‘y bermoqda. Raqamli iqtisodiyotning rivojlanishi sharoitida milliy iqtisodiyotda mehnat bozori mehnat va ish 
o‘rinlarini taqsimlash mexanizmi sifatida nafaqat talab va taklifning umumiy nazariyasi doirasida, balki jamiyat-
ning iqtisodiy resurslarini iqtisodiy rivojlanishning ustuvor yo‘nalishlari va sohalari tizimida qayta taqsimlash 
nuqtayi nazaridan ko‘rib chiqiladi. Hozirgi vaqtda turli tarkibiy tasnifdagi katta hajmdagi ko‘p turdagi ma’lumot-
larga ishlov berishning o‘ziga xos sohasi sifatida qaraladigan, axborot va raqamli texnologiyalar qo‘llaniladigan 
sanoat hamda xo‘jalik ijtimoiy faoliyat obyektlari bunday yo‘nalish va sohalar hisoblanadi.

Iqtisodiyotni raqamlashtirish sharoitida nazariy va metodologik nuqtayi nazardan mehnat bozorini 
o‘rganish, bizning fikrimizcha, mehnat bozorlarining klassik modelini o‘rganish usullari va konseptual qoida-
lariga muvofiq amalga oshirilishi zarur, ammo iqtisodiy munosabatlarda axborot resurslarining o‘ziga xos xusu-
siyatlarini na moyon bo‘lishi shartlariga qat’iy rioya qilinishi kerak, chunki bu namoyon bo‘lish mehnat bozori 
faoliyatida o‘ziga xos ta’sirga ega. Bu borada mehnat bozori bir vaqtning o‘zida mehnat va ish o‘rinlarini taqsim-
lash mexanizmi hamda xo‘jalik yurituvchi subyektlarning axborot resurslari va umumfoydalanish sifatidagi milliy 
axborot resurslaridan, shuningdek, iqtisodiy va ijtimoiy-siyosiy, xususan, makroiqtisodiy jarayonlarni institut-
sional munosabatlarni davlat tomonidan tartibga solish sohasida ham samarali foydalanish mexanizmi sifatida 
qaralganda mehnat bozorini bunday talqin qilish asosi bo‘lib xizmat qiladi.

Raqamli iqtisodiyotning bandlik va ishsizlik darajasiga ta’sir qilish darajasini tasavvur qilish uchun, 
“Raqamli iqtisodiyot to‘g‘risidagi hisobot – 2019: Qiymat yaratish va foyda olish: rivojlanayotgan mamlakatlar 
uchun oqibatlari” nomli BMT hisobotidagi (BMT, 2020) ma’lumotlarni keltirish mumkin. Hisobotda “Raqamli iqti-
sodiyot amaliy jihatdan deyarli barcha yo‘nalishdagi mashinada o‘qilishi mumkin bo‘lgan juda katta miqdordagi 
axborotlarni (raqamli ma’lumotlar) to‘plash, foydalanish va tahlil qilish xususiyatiga ega ekanligi tufayli shiddat 
bilan rivojlanishda davom etadi. Bunday raqamli ma’lumotlar turli raqamli platformalarda jismoniy shaxslar, 
ijtimoiy guruhlar yoki korxonalar faolligi natijasida qoladigan “raqamli iqtisodiyot” tahlil qilish asosida to‘planadi. 
Ma’lumotlarga asoslangan iqtisodiyot rivojlanishining dastlabki bosqichida bo‘lishiga qaramay ma’lumotlar 
oqimining ko‘lami to‘g‘risida qiyosiy tasavvur qilishga imkon beradigan global Internet protokolining (IP) trafik 
hajmi 1992-yilda kuniga 100 Gb bo‘lgan bo‘lsa, 2017-yilga kelib sekundiga 45000 Gb dan ortib ketdi. Prognoz-
larga ko‘ra, 2025-yilga kelib global IP-trafik hajmi sekundiga 150,700 Gb ga yetadi, bu Internetda yangi foyda-
lanuvchilarning ko‘payishi va buyumlar internetining kengayishi natijasida yuzaga keladi”, – deb ta’kidlanadi. 
Hisob otdan keltirilgan “Bunday raqamli ma’lumotlar, shaxslar, ijtimoiy guruhlar yoki korxonalar faolligi natijasida 
turli raqamli platformalarda qoladigan “raqamli izlar” tahlili asosida to‘planadi, – degan jumlaga alohida e’tibor 
qaratish joiz. Bu jumla mehnat bozori faoliyatidagi o‘zgarishlar va ularni baholash usullari bilan bog‘liq muam-
molarning jiddiyligini ko‘rsatib beradi, chunki “shaxslar, ijtimoiy guruhlar yoki korxonalar”ning faoliyati mehnat 
bozoridan tashqarida amalga oshirilishi mukin emas [4].

Axborot-kommunikatsiya texnologiyalari va raqamli platformalarning iqtisodiyot va ijtimoiy hayotning 
barcha sohalarida keng qo‘llanilishi bilan bog‘liq bo‘lgan tovar va xizmatlarni ishlab chiqarishning yangi usul-
larining joriy etilishi yangi tarmoqlarni yaratishda rag‘bat bo‘lib xizmat qiladi, chunki inson qobiliyatlari rivo-
jlanib boraveradi. Odatdagi ish va biznes, tadqiqot va ijodiy faoliyat bilan shug‘ullanadi. Bir kishi o‘z mahoratini 
oshirishi va yanada qiziqarli, yaxshi haq to‘lanadigan ish topishi mumkin. Bu yerda, jonli va moddiylashtirilgan 
mehnat resurslaridan foydalanishga nisbatan iqtisodiy va ijtimoiy munosabatlarni raqamlashtirish sharoitida 
raqamli iqtisodiyotning mehnat bozoriga ta’sirida axborot va aloqa sohasida ish haqqi hamda dasturiy mah-
sulotlar va xizmatlar eksporti, kompyuter va dasturlash xizmatlari hajmining 2026 yilgacha bo‘lgan prognozi 
quydagi formulalar asosida aniqlandi

1-formula Foydalanishga nisbatan iqtisodiy va ijtimoiy munosabatlarni raqamlashtirish sharoitida raqamli 
iqtisodiyotning mehnat bozorida axborot va aloqa sohasi ish haqqining o‘sish dinamikasini topish formulasi.

t-yilda mamlakat bo‘yicha bitiruvchilarning umumiy hajmidagi i bitiruvchilarning ulushi;

r(i,t)=Q(i,t)/T(t) (1)

i – AKT bo‘yicha ta’lim yo‘nalishi va mutaxassisligi indeksi;
Q(i) – i bo‘yicha t-yilda bitiruvchilar soni (kishi);
T(t) – mamlakatda t-yilda barcha yo‘nalishlar va mutaxassisliklar bo‘yicha va ta’limning barcha darajasi 

bo‘yicha bitiruvchilarning umumiy soni (kishi);
2-formula: Foydalanishga nisbatan iqtisodiy va ijtimoiy munosabatlarni raqamlashtirish sharoitida raqamli 

iqtisodiyotning mehnat bozorida dasturiy mahsulotlar va xizmatlar eksporti, kompyuter va dasturlash xizmatlari 
hajmining o‘sish dinamikasini toppish formulasi

g(i,t) = S(i,t) /D(t) (2)

Bu yerda, S(i) – t-yilda i bo‘yicha kadrlar birligini (kishi) tayyorlash uchun xarajatlar hajmi;
t- yilda mamlakatda ta’limning barcha yo‘nalishlari va mutaxassisliklari hamda ta’limning barcha dara-

jalarida kadrlarni tayyorlash umumiy hajmidagi i bo‘yicha kadrlar tayyorlash xarajatlarining ulushi.
i – AKT bo‘yicha ta’lim yo‘nalishi va mutaxassisligi indeksi;
D(t) – t-yilda mamlakatda barcha yo‘nalishlar va mutaxassisliklar bo‘yicha va ta’limning barcha bosqichlari 

bo‘yicha kadrlarni tayyorlash umumiy xarajatlari hajmi;
Bugungi kunda AKTdagi O‘zbekistonning milliy salohiyati o‘rtacha qiymati bilan o‘lchanadi; bundan tash-

qari, respublikamizda “AKT sohasida band bo‘lganlar soni” hamda “AKT sohasida ish haqi”ning aynan raqamli 
iqtisodiyot sharoitida mehnat bozori ko‘rsatkichi bo‘lgan kompyuter va dasturlash xizmatlari hajmi hamda das-
turiy mahsulotlar va xizmatlar eksporti hajmlari birgalikdagi qiymatlarining dinamikasi bilan baholanadi.

Ushbu tendensiyalar 1-ilovada keltirilgan ko‘p variantli tahlillari saqlanib qolingan hamda “Raqamli O‘zbekis-
 ton-2030” dasturiga ko‘ra olib borilgan hisob-kitoblarga ko‘ra prognoz ko‘rsatkichlarimiz, ya’ni respublikada 
kompyuter va dasturlash xizmatlari hajmi hamda dasturiy mahsulotlar va xizmatlar eksporti hajmlari birgalikdagi 
qiymatlari 2026-yilda 6,93 trl.so‘mga va AKT sohasida band bo‘lganlar soni 32,3 ming kishiga va o‘rtacha oylik 
ish haqi esa 8,93 mln.so‘mga teng bo‘lishi aniqlandi. Demak, 1 va 2-rasmlarda mehnat bozori samaradorligi, 
raqamli iqtisodiyotning xususiyatlaridan kelib chiqib, ya’ni, uning shu sohadagi mehnat xususiyatlari hamda 
AKT sohasida yaratilayotgan mahsulot qiymatlari oshishi tendensiyalariga bog‘liqligini ko‘rishimiz mumkin.

1-rasm: Axborot va aloqa sohasida ish haqi o‘sish dinamikasi (mln.so‘m, 2022–2026-yy.)

2-rasm: AKT sohasida (ijtimoiy tarmoqlardagi faoliyat, dasturiy ta’minot, mobil ilovalar va veb saytlarni ishlab 
chiqish, matnni yaratish va ishlov berish) band bo‘lganla (nafar, 2022–2026-yy.)

3-rasm: Dasturiy mahsulotlar va xizmatlar eksporti, kompyuter va dasturlash xizmatlari hajmi (mlrd.so‘m, 
2022–2026-yy.)

Bu o‘z navbatida, kelajakda aholining ish bilan bandligi va mehnat bozori samaradorligi iqtisodiyotning 
raqamli transformatsiyasiga hamda ushbu transformatsiyani u yoki bu darajada qo‘llab-quvvatlashning asosi 
bo‘lgan kadrlar bilan ta’minlash masalasiga ko‘p jihatdan bog‘liq bo‘ladi; albatta bunda qo‘llab-quvvatlash AKT 
sohasida band bo‘lganlar daromadlarining qay darajada oshishi bilan ham baholanadi.

Keltirilgan bunday ma’lumotlar tahlili asosida shunday xulosa qilishimiz mumkinki, ayni paytdagi mehnat 
bozori samaradorligi AKTdagi O‘zbekistonning milliy salohiyatiga bevosita bog‘liqdir. Chunki, bizning fikrimiz-
 cha, AKTdagi O‘zbekistonning milliy salohiyati aynan raqamli iqtisodiyot sharoitida mehnat bozori ko‘rsatkichi 
bo‘lgan “AKT sohasida band bo‘lganlar soni” hamda “AKT sohasida ish haqining o‘rtacha qiymati” bilan o‘lcha-
nadi; bundan tashqari, respublikamizda kompyuter va dasturlash xizmatlari hajmi hamda dasturiy mahsulotlar 
va xizmatlar eksporti hajmlari birgalikdagi qiymatlarining dinamikasi bilan baholanadi. 

N A T I J A  V A  X U L O S A L A R
Ijtimoiy-iqtisodiy rivojlanishning turli yo‘nalishlariga raqamli iqtisodiyotning ta’sirini baholash nazariyasi va 

metodoligiyasi milliy mehnat bozori bilan o‘zaro hamkorligini baholash bilan uzviy bog‘liq, chunki mehnat bozori 
raqamli va axborot texnologiyalarining infratuzilmaviy va kadrlar tarkibiy qismlarini samarali tatbiq etish bilan 
bevosita bog‘liq. Dunyoning turli mamlakatlarida iqtisodiyotni raqamlashtirishning kadrlar salohiyati darajasi 
notekis taqsimlangan va bu holat iqtisodiyot va ijtimoiy hayotni raqamlashtirish sharoitida mehnat bozori har bir 
mamlakatdagi tendensiyalar bilan aniqlanadigan shartlar bo‘yicha faoliyat yuritishini ko‘rsatadi. Tadqiqot ishida 
O‘zbekistonda amalga oshirilayotgan raqamli iqtisodiyotni rivojlantirish bilan bog‘liq jarayonlar mehnat bozoriga 
jiddiy e’tibor qaratishni, xususan, uning faoliyati samaradorligini baholash va bunday baholash usullarini ishlab 
chiqishni talab qilishi isbotlangan.

Iqtisodiyot va mehnat bozorini raqamlashtirish jarayonlarining o‘zaro hamkorligidagi umumiy tendensiya 
shundan iboratki, mehnat bozori faoliyati natijasi sifatida raqamli texnologiyalarning rivojlanishi va bandlik 

Shamda ishsizlik darajasi evolyutsiyasi o‘rtasida tizimli tarkibiy munosabatlar mavjud emas. Raqamlashtirish 

va mehnat bozori o‘rtasidagi o‘zaro hamkorlikning aniq natijasi asosan makroiqtisodiy omillar, iqtisodiyotning 
turli sohalari va mintaqalarida raqamli texnologiyalarni uzoq muddatli rivojlantirishning iqtisodiy strategiyasiga, 
raqamli platforma va axborot texnologiyalarini amalga oshirishni kadrlar va infratuzilmaviy ta’minlash dastur-
lariga bog‘liq.

